
Dyddiad cyhoeddi: 8 Ebrill 2025

Cais Rhyddid Gwybodaeth 63/25

Rydych chi wedi gofyn y canlynol i ni…

Byddem yn ddiolchgar pe baech yn gallu darparu’r wybodaeth ganlynol:
1. Y polisi presennol sy'n ymwneud â rheoli torfeydd yng Ngorsaf Drenau Wrecsam Cyffredinol ar ddiwrnodau gêm;
2. Manylion y trefniadau cyfredol sydd gennych ar waith o ran teithio ar ddiwrnod gêm;
3. Yn benodol, eich polisïau a'ch trefniadau gweithredu safonol ar gyfer unrhyw un gan gynnwys pobl ag anabledd sy'n dymuno defnyddio'r llwybrau canlynol ar ddiwrnod gêm:
a. Y llwybr uniongyrchol i/o blatfform 4 yng Ngorsaf Wrecsam Cyffredinol;
b. Mynediad i blatfform 4; a’r
c. Grisiau i/o’r briffordd i Faes Parcio'r Orsaf.
4. Eich Polisi Teithio Hygyrch ar gyfer diwrnodau gêm a diwrnodau heb gêm;
5. Eich polisi ynghylch ceisiadau am addasiadau rhesymol sy’n cael eu gwneud ar ddiwrnodau gêm a cheisiadau am addasiadau rhesymol heb roi gwybod ymlaen llaw;
6. Eich asesiadau risg a'ch trefniadau gweithredu safonol mewn perthynas â rheoli torfeydd ar ddiwrnodau gêm;
7. Cadarnhad a yw TrC a/neu Orsaf Wrecsam Cyffredinol mewn contractau ag unrhyw drydydd partïon i ddarparu staff ychwanegol i roi'r trefniadau presennol ar waith ar ddiwrnodau gêm, a phwy yw'r trydydd partïon hynny;
8. Eich rhaglen hyfforddiant ar anabledd i staff a'r hyn mae'n ei gynnwys, gan gynnwys mewn perthynas â'r risg o ragfarn neu wahaniaethu yn erbyn teithwyr anabl;
9. Unrhyw ddata sydd gennych i gadarnhau’r canlynol:
a. Nifer y ceisiadau am gymorth i deithwyr ar gyfer Gorsaf Wrecsam Cyffredinol yn ystod y 12 mis diwethaf mewn perthynas â hygyrchedd yn ystod diwrnodau gêm a chadarnhad ynglŷn â faint o'r ceisiadau oedd yn llwyddiannus;
b. Dadansoddiad o’r addasiadau rhesymol sydd wedi cael eu gwneud ar ddiwrnodau gêm yn ystod y 12 mis diwethaf yng Ngorsaf Wrecsam Cyffredinol neu’r cyffiniau.


YMATEB

Cwestiwn 1

Datblygwyd cynllun rheoli torfeydd gyda chefnogaeth ein harbenigwyr rheoli torfeydd (Sword Security Ltd). 

Gweler y polisi sydd ynghlwm.

Mewn perthynas â’r golygiadau, mae’r esemptiadau canlynol yn berthnasol –

Adran 38 – Iechyd a Diogelwch
Adran 40(2) – Gwybodaeth bersonol

Mae adran 38 yn esemptiad ar sail niwed ac felly mae’n mynnu bod TrC yn ymgymryd â phrawf cydbwyso i ganfod ble mae cydbwysedd budd y cyhoedd.

Ffactorau sy'n ffafrio datgelu

Mae bob amser fudd cryf i’r cyhoedd mewn tryloywder. Fodd bynnag, mae'r wybodaeth sydd wedi'i golygu yn cyfeirio at ddiogelwch digwyddiadau a mapiau manwl sy'n amlinellu adnoddau a lleoliadau'r prif gyflenwad trydan/nwy/dŵr ac ati.

Ffactorau sy'n ffafrio peidio â datgelu

Mae'r wybodaeth sydd wedi’i golygu yn ymwneud â gwybodaeth benodol am ddiogelwch mewn digwyddiadau a mapio adnoddau a lleoliadau cyflenwadau sy'n hanfodol i fusnes.

Mae’n rhaid i TrC ystyried iechyd a diogelwch ei staff, cwsmeriaid a’r gymuned ehangach. Gallai rhyddhau'r wybodaeth hon i'r cyhoedd ddatgelu'r wybodaeth sydd ei hangen ar unigolion sydd â bwriadau drygionus i beryglu iechyd a diogelwch y cyhoedd a staff TrC.

At ei gilydd, mae’n rhaid i TrC ddiogelu a blaenoriaethu iechyd a diogelwch ei staff a'r gymuned, ac felly mae'r cydbwysedd yn yr achos hwn o blaid peidio â datgelu.

Adran 40(2) – Gwybodaeth Bersonol

O dan yr esemptiad hwn, ni ddylid datgelu data personol pe byddai hyn yn mynd yn groes i’r egwyddorion diogelu data.

Diffinnir data personol gan y Rheoliad Cyffredinol ar Ddiogelu Data (GDPR) fel a ganlyn - 

 "Mae 'data personol' yn golygu unrhyw wybodaeth sy’n ymwneud â bod dynol a gaiff ei adnabod neu y gellir ei adnabod (‘gwrthrych y data.’); ystyr bod dynol y gellir ei adnabod yw un y gellir ei adnabod, yn uniongyrchol neu’n anuniongyrchol, yn benodol drwy gyfeirio at ddynodwr fel enw, rhif adnabod, data lleoliad, dynodwr ar-lein neu at un neu fwy o ffactorau sy’n benodol i hunaniaeth ffisegol, ffisiolegol, genetig, meddyliol, economaidd, diwylliannol neu gymdeithasol y bod dynol hwnnw”.

Mae canllawiau Swyddfa'r Comisiynydd Gwybodaeth yn nodi’r canlynol –

Pan fydd awdurdod cyhoeddus yn cael cais am wybodaeth sy’n ddata personol am ei weithwyr, rhaid iddo benderfynu a fyddai datgelu yn torri Egwyddor 1 y Ddeddf Diogelu Data, h.y. a fyddai datgelu’r wybodaeth yn deg ac yn gyfreithlon. Bydd p’un a yw’r datgeliad yn deg yn dibynnu ar nifer o ffactorau, gan gynnwys:
  a yw’n ddata personol sensitif;
  canlyniadau datgelu;
  disgwyliadau rhesymol y gweithwyr; a hefyd 
 a oes buddiant dilys gan y cyhoedd neu’r sawl sy’n gofyn am gael gweld yr wybodaeth a’r cydbwysedd rhwng hyn a hawliau a rhyddid gwrthrych y data.

Yn yr achos hwn, rydym wedi nodi bod yr enwau a’r manylion cyswllt yn y ddogfen hon yn ddata personol AC y BYDDAI rhyddhau’r wybodaeth hon yn mynd yn groes i egwyddor gyntaf y Ddeddf Diogelu Data.

Mae’n bwysig cofio bod datgelu gwybodaeth bersonol o dan y Ddeddf Rhyddid Gwybodaeth yn gyfystyr â'r “byd yn gyffredinol”. 
Y cwestiwn allweddol wrth ddatgelu gwybodaeth bersonol yw beth fydd y niwed a fydd yn deillio o ddatgelu.

Ni fyddai gan yr unigolion dan sylw unrhyw ddisgwyliad y byddai’r wybodaeth hon yn cael ei rhyddhau i’r parth cyhoeddus.

Cwestiwn 2

Mae hwn wedi’i gynnwys ynghlwm. Mae pob digwyddiad sy'n effeithio ar orsaf Trafnidiaeth Cymru yn cael ei adolygu ar y cyd â rheolwr yr orsaf, swyddogion diogelwch, swyddogion rheoli torfeydd, Heddlu Trafnidiaeth Prydain a'r heddlu lleol. 

Cwestiwn 3

Tudalen 4 y ddogfen sydd ynghlwm (cyn y digwyddiad) - Noder, gallai'r cynlluniau hyn newid a gellir hwyluso mynediad yn ôl disgresiwn am wahanol resymau.
Tudalen 5 y ddogfen sydd ynghlwm (ar ôl y digwyddiad) - Bydd y ramp sy’n arwain i blatfform 4 o Stryt y Rhaglaw ar gau ac ni fydd mynediad i’r orsaf (bydd 2 x swyddog Sword yn rheoli hyn) oni bai fod gan yr unigolyn/unigolion anghenion hygyrchedd. Bydd y grisiau sy'n arwain i’r orsaf hefyd wedi cau (bydd 2 x swyddog Sword yn rheoli hyn). Bydd pawb yn cael eu hanfon i fynedfa'r orsaf drwy'r prif faes parcio a fydd wedi’i gau i ffwrdd er mwyn hwyluso'r system giwio a bysiau.

A) Mae hyn yn cael ei hwyluso cyn y digwyddiad ac ar ei ôl fel y nodir uchod. 

B) Cedwir mynediad i'r orsaf ar gyfer anghenion hygyrchedd. 

C) Mae hwn yn cael ei gau i ffwrdd fel rhan o fesurau lliniaru a nodir yn ein hasesiad risg. 

Cwestiwn 4

Gweler y dolenni isod -

Polisïau a gwybodaeth | TrC

Gwasanaethau Rheilffordd Hygyrch: Helpu teithwyr hŷn ac anabl | Dogfen polisi | Trafnidiaeth Cymru

Cwestiwn 5

Nid oes gan Trafnidiaeth Cymru bolisi hygyrch ar gyfer diwrnodau gêm.

Gallai’r dolenni isod fod o ddiddordeb –

Hygyrchedd mewn digwyddiadau | Trafnidiaeth Cymru
Archebu Cymorth Arbennig | Trafnidiaeth Cymru

Cwestiwn 6

Gweler yr asesiad risg sydd ynghlwm.

Sylwer, mae’r golygiadau wedi’u cymhwyso yn rhinwedd yr esemptiad canlynol-

Adran 40(2) – Gwybodaeth Bersonol

Fel y nodir uchod.

Cwestiwn 7

Ydy - Sword Security a Silurian Security. Rydym hefyd yn dod â thimau cymorth rheoli ychwanegol Trafnidiaeth Cymru i mewn.

Cwestiwn 8

Pwyntiau Dysgu Allweddol o’n hyfforddiant Hygyrchedd a Chynhwysiant ar gyfer Gorsafoedd a Goruchwylwyr:
 
· Deall y term anabledd ac edrych ar sut mae’n berthnasol i amrywiaeth eang o bobl wahanol sydd â namau gwahanol, a allai effeithio ar y ffordd maen nhw’n teithio ar drên neu beidio.
· Edrych ar Ddeddf Cydraddoldeb 2010 a sut mae’n atal gwahaniaethu yn erbyn pobl sydd â nodweddion gwarchodedig penodol, sy’n cynnwys anabledd, a gofynion y Ddeddf ar gyfer ‘addasiadau rhesymol’.
· Cyflwyno’r gwahanol ddiffiniadau o anabledd a therminoleg briodol (gan gynnwys diffiniad Deddf Cydraddoldeb 2010 a’r model cymdeithasol) i helpu i adnabod pobl anabl (a phobl eraill a allai fod angen cymorth) a gallu defnyddio iaith briodol.
· Edrych ar namau corfforol a namau nad ydynt yn gorfforol i’ch galluogi i asesu anghenion unigol a rhoi cymorth priodol.
· Cyflwyno’r rheoliadau sy’n berthnasol yn y diwydiant rheilffyrdd i chi ac edrych ar rai o’r camau y mae’n rhaid i drwyddedeion eu cymryd a sut gallai hyn effeithio ar eich swyddi.
· Edrych ar y broses Cymorth i Deithwyr a sut mae’n gweithio i deithwyr anabl a sut rydych chi’n chwarae rhan bwysig yn y gwaith o ddarparu’r gwasanaeth.
· Edrych ar y cysyniad o barch ac urddas a pham ei bod yn bwysig trin pobl anabl ag amynedd, gobaith a pharodrwydd i ddod o hyd i ffordd o gyfathrebu.
 
Sylwer: mae ystyriaethau digwyddiadau y tu allan i gwmpas y Polisi Teithio Hygyrch neu ofynion trwyddedu, a dyna pam mae gennym dudalen benodol - Hygyrchedd mewn digwyddiadau | Trafnidiaeth Cymru sydd, i bob pwrpas, yn cyflwyno ein harlwy llawn gwybodaeth ac sy’n canolbwyntio ar y cwsmer.

Cwestiwn 9

A) Archebwyd 59 gwasanaeth cymorth i deithwyr ymlaen llaw gan Trafnidiaeth Cymru ar ddiwrnodau digwyddiadau. O’r 59, roedd 41 wedi’u cwblhau, 6 heb eu cwblhau (nid oedd y teithiwr wedi cyrraedd), roedd 8 wedi canslo a 4 heb roi gwybod eu bod yno. 
B) Nid yw Trafnidiaeth Cymru yn cadw dadansoddiad penodol o’r addasiadau rhesymol yn Wrecsam.


Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

